
Uunga siunnersuut. Akileraarutit akitsuutillu kiisalu aningaasanik nuussinikkut 
isertitat pillugit Inatsisartut inatsisaasa assigiinngitsut allanngortinneqarnerinik 

Inatsisartut inatsisaat nr. xx, xx. xxxx2019-imeersoq. 
(Aningaasarsianit akileraarutip, aningaasanik ikisilluni pinnguaatinut akileraarutip, 

nukissiornermi ikummatissat avatangiisinut akitsuutaata, umiarsualivimmiinnermut 

akileraarutip, nioqqutissanik eqqussuinermi akitsuutip, imigassat ilaannut Kalaallit 

Nunaanni sananeqarsimasunut akitsuutit, utoqqalinersiat aammalu siusinaartumik 

pensionisiat annertussusissaannik iluarsiineq) 

(Aningaasaqarnermut Nunanilu Avannarlerni suleqatigiinnermut Naalakkersuisoq) 

pillugu 

Aningaasaqarnermut Akileraartarnermullu Ataatsimiititaliap 

siunnersuutit aappassaaneerneqarnerinut 

ISUMALIUTISSIISSUTAA 

Ataatsimiititaliap suliarinninnermini kingullermik ilaasortarai: 

Inatsisartunut ilaasortaq Hermann Berthelsen, Siumut, siulittaasoq 

Inatsisartunut ilaasortaq Peter Olsen, Inuit Ataqatigiit, siulittaasup tullia 

Inatsisartunut ilaasortaq Karl K. Kruse, Siumut 

Inatsisartunut ilaasortaq Hemik Fleischer, Siumut 

Inatsisartunut ilaasortaq Mlite Bourup Egede, Inuit Ataqatigiit 

Inatsisartunut ilaasortaq Randi V. Evaldsen, Demokraatit 

Inatsisartunut ilaasortaq Jens NapatoK', Partii Naleraq 

Ulloq 26. marts 2019-imi siullermeerinninnerup kingoma ataatsimiititaliap siunnersuutit 

mlslssorpal. 

1. Aallaqqaasiut 
Procenti aaqqiissutissaq aamma maannakkorpiaq aningaasarsiat pillugit Inatsisartut inatsisaat 

m. 9, l . juni 2017 -imeersoqaqqutigalugu nuussinemit pisortat isertitassaat kiisalu akileraarutit 

akitsuutillu akigititat nalimmassamissannut procentip malinnissaanut tunngavissiisoqarpoq. 

Procentip aaqqiissutissap nalimmassarneqamissaani pisortanit ikiorsiissutit annertussutsillu 

sorliit aallaavigineqassanersutprocenti aaqqiissutissaq aamma maannakkorpiaq aningaasarsiat 

pillugit Inatsisartut inatsisaanniallassimanngilaq. Tamanna siunnersuut una aqqutigalugu 

aatsaat pivoq, tamatumani annertussutsit ilaat inatsisartut inatsisaanni assigiinngitsuni 

arlalinni aalajangersameqartut ilaasa ingerlaavartumik iluarsiivigineqartamissaat pillugu 

maleruaqqusat atuutsinneqalissallutik. 

Piffissamiqanittumi 6. novembarimiit 12. decembaritungaanut 2017-imi siunnersuut 

assigisaanik imalik tusamiutigineqarpoq. Siunnersuutip saqqummiunneqamerata kingoma 

Inatsisartunikqinersisoqarmatsiunnersuut taamaatiinnarpoq. 

2. Siunnersuutip imarisai siunertaalu 

Akileraartamikkut akitsuusiisarnikkullu inatsiseqartitsinermi ullumikkut akigititat sorliit 

aarnrna nuutsisarnermi isertittakkat sorliit, akigitittakkat naleqqussamissaanut procentimik 

naleqqussameqartariaqartamerat pillugu siunnersuummi siunnersuutigineqarpoq, tak. Pro

centi aaqqiissutissaq aamma maannakkorpiaq aningaasarsiat pillugit Inatsiartut inatsisaat ll. 

9, 1. juni 20 17-imeersoq. 

Siunnersuummi uani siunertarineqarpoq akit ullumikkut Inatsisartut inatsisaanni assigiinn

gitsuni arlalinni aalajangersarneqarsimasut ilaat ingerlaavartumik iluarsiivineqartamissaannut 

malittarisassat assigiiaartut atuutilersinnissaat. 

Siunnersuummi taamaallaat pineqarput akigititat kroninngorlugit øringorlugillu taaneqartut 

isertitat killissaat imaluunniit procentiliussat procentimik iluarsiissutaasartumik iluarsineqar

tamissaat si unertarineq anngimmat. 

3. Siunnersuutip Inatsisartunit siullermeerneqarnera 
Siunnersuut siullermeerinninnermi amerlanerussuteqartunit nalinginnaasumik tapersersome

qarpoq. 

4. Tusarniaanermit akissutit 
Naalakkersuisut ima paasissutissiipput: 

"Siunnersuut 2018-imi 21. septembarimit 2. Novembarip tungaanut ukununnga tusar

niaassutigineqarpoq: 

Sulisitsisut, NUSUKA, SI K, IMAK, ASG, AK, Kommune Kujalleq, Kommuneqarjik Ser

mersooq, Qeqqata Kommunia, Qaasuitsup Kommunia, Nunatsinni Advokatit aamma 

Namminersorlutik Oqartussani aqutsisoqarfiit tamarmik. 

Aammalu201 7-imi 6. novembarimiit 12. decembari tungaanut 201 7-imi siunnersuut assi

gisaanik imalik tusarniutigineqarpoq. Siunnersuutip saqqummiunneqarnerata kingorna 

Inatsisartunikqinersisoqarmatsiunnersuut taamaatiinnarpoq. " 

Paasissutissat ataatsimiititaliamit tusaatissatut tiguneqarput. 

5. Ataatsimiititaliap siunnersuummik suliarinninnera 
Inuiaqatigiinnut tunngasut siamasissut ataatsimullu isiginninnerusut siunnersuutip matuma 

tapersersomeqannginneranut tunngavilersuutitut saqqummiunneqartut ataatsimiititaliamit 

oqaatigineqassaaq. Iluarsaaqqinnissamik pisariaqaritsisoqamerani siunnersuut ataatsimut isi

ginninnermik tunngaveqamerusariaqartoq ilaatigut oqaatigineqarpoq. Aammalu akitsuutinik 

nalinginnaasumik qaffaanissaq akerlerineqartoq nalinginnaasumik oqaatigineqarpoq. 

Akitsuutinik nalinginnaasumik qaffaanissaq siunnersuutikkut matumuuna siunnersuutigine

qanngimmat ataatsimiititaliamit erseqqissameqassaaq. Inatsisit assigiinngitsut akileraarutit 

akitsuutillu kiisalu aningaasanik nuussinikkut isertitat annertussusaannik iluarsiinennut tun

ngasut allanngortinneqamerannut siunnersuut una tunngavoq. Minnerunngitsumik aningaa

sanik nuussinikkut isertitat aammalu akitsuutit arlallit annertussusiannik ingerlaavartumik 

iluarsiisamissaq siunertarineqarpoq, taamaaliomikkut aningaasat nalinginnaasumik naleeruk

kiartomerat pissutigalugu taakku nalikillisarneqaqqunagit. Taamaaliomikkut pisortani 

atorfeqartut aammalu utoqqalinersiallit siusinaartumillu sulisinnaajunnaarnersiallit akomanni 

ilaatigut aningaasaqamikkut naligiinnginneq annertusiartortoq akiomeqassaaq. Taamaalillu

nilu siusinaartumik sulisinnaajunnaarnersiallit utoqqalinersiallillu piffissap ingerlanerani 

maanna aaqqissuussinermit pitsaanerusumik inissisimalissapput, tassa pisartagaat pisortani 

akissarsiat ineriartomerat malillugu iluarsiissuteqarfigineqartassammata. Siunnersuutip ilaa 

taanna ataatsimiititaliamit isumaqatigiittumit tapersemeqarpoq. 

Akerlinailli siunnersuutip ilaa procentip aaqqiissutissap akitsuutinut suliassaqarfimmi 

annertussutsinik nalimmassaanermut atomeqarnissaa ataatsimiititalamit isumaqatigiittumit 

tapersemeqarsinnaanngilaq. 

6. Siunnersuutip aningaasaqarnikkut kingunerisassaa 
Siunnersuut annikinnerusumik iluanaaruteqarneruffiussangatinneqarpoq. Iluanaarutaanerus

sutit aningaasanik nuussinikkut isertitat iluarsiissutaannut aningaasalersuutinut ilanngun

neqassapput, tamatumani annertussusissat aningaasanut inatsisit aqqutigalugit iluarsiivi

gineqartassallutik. 

Taamaalilluni nuussinikkut isertitat siunnersuummi matumani pineqanngitsut iluarsiissutit 

aningaasalersomeqarnissaannut ilaatinneqamissaat eqqarsaatigineqarpoq, taamaallaalli 2020-

imi aningaasanut inatsisissatut siunnersuummi il.il. procentimik iluarsiissummik naleqqus

sarnissaat naatsorsuutigineqarluni. Tamanna peqatigitillugu siunissaq ungasinnerusoq isigalu

gu pisortat aningaasaataat siunnersuutikkut pitsaanerulersinniameqanngillat 

Siunnersuutit aningaasaqamikkut allaffissomikkullu kingunerisaattut siunnersuuteqartumit 

naatsorsuutigineqartut Aningaasaqamermut Akileraartamermullu Ataatsimiititaliamit oqaa

seqaatissaq arfigineqanngillat. 

7. Ataatsimiititaliap inassuteqaataa 
Siuliani allassimasut naapertorlugit ataatsimiititaliap siunnersuummut tamakkiisuunngikka

luamik tapersiinera tunngavigalugu siunnersuutip pingajussaaneemeqarnissaa sioqqullugu 

allannguutissatut si unnersuummik, tamatumunnga naapertuuttumik, N aalakkersuisut saq

qummiussinissaat ataatsimiititaliamit kaammattuutigineqarpoq. Tassunga atatillugu allannguu
tissatut siunnersuutip taamaattup pitsaaqutit ajoqutillu nassatarisinnaasaasa allaaserineqamissaat 
ataatsimiititaliamit kissaatigineqarpoq. 

Ataatsimiititaliamit kaammattuutigineqartoq naapertorlugu Naalakkersuisut pingajussaanee

rinninnissaq sioqqullugu allannguutissatut siunnersuummik saqqummiussinissaat naatsor

suutigalugu inatsisissatut siunnersuut akuerineqasasoq ataatsimiititaliamit isumagatigiit
tumit inassutigineqarpoq. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa. 

~ 
Peter Olsen 

Henrik Fleischer 

Randi V. Evaldsen 

